
				এই পাতাটির মুদ্রণ সংশোধন করা প্রয়োজন। 
দ্বিতীয় প্রস্তাব । , brసె
তেমনি নিঃসম্বল ও দুর্দশাপন্ন হইয়া কোনরূপে জীবন অতিবাহিত করিত এবং সৰ্ব্বদা আঢ্যগণের পদাবনত থাকিত । এতদূর পদাবনত থাকিত যে, আঢ্যেরা যখন যাহা মনে করিত, তাহদের দ্বার। তখনই তাহা সম্পাদন করাইয়া লইত। মিসরদেশীয় পীর মিড প্রভৃতি প্রাচীন কীৰ্ত্তিসমূহকে তৎপক্ষে সাক্ষ্যস্থল স্বরূপ, অনেকে তাহাদিগের নামোল্লেখ করিয়া থাকে। এই পীড়ামিড সকল, ইয়ুরোপীয় গণনায়, পৃথিবীর প্রাচীন সপ্তাশ্চর্য্য কীৰ্ত্তিমধ্যে পরিগণিত। সপ্তাশ্চর্য্যের আর ছয়টি কতকাল হইল ধ্বংস হইয়া গিয়াছে ; কিন্তু এই সপ্তম আশ্চৰ্য্য পীরামিড সকল অস্থাপি অচল ও অটলভাবে, বিরাটবেশে, মেঘমুকুটে শিরোভূষিত করিয়া, দর্শকের মনে বিস্ময় ও চমৎকারিত্ব যুগপৎ উৎপাদন পূৰ্ব্বক, মিসরীয়দিগের বিগত গৌরব ঘোষণা করিতেছে। কত কত কাল-স্রোত ইহাদের উপর দিয়া প্রবাহিত হইয়া গিয়াছে, কিন্তু অদ্যাপি ইহার সেই একই ভাবে অবস্থান করিতেছে ; আবারও কত কত কালস্রোত সেইরূপে অতিক্রম করিয়া কত যুগযুগান্তর যে ইহারা অবস্থিতি কারবে তাহা কে বলিতে পারে ? এইস্থানে यड পীরামিড আছে, তন্মধ্যে গিজা নগরের পীড়ামিড, যাহা সুফি নামক মিসরাধিপতির সমাধিমন্দির বলিয়া নির্দেশিত হয়, তাহা সখাপেক্ষ উচ্চ এবং বিস্ময়কর। হিরোদোতস নামক প্রসিদ্ধ গ্রীক ইতিহাসবেত্তার হিসাব অনুসারে, এই পীড়ামিড নিৰ্ম্মাণ করিতে প্রতিনিয়ত লক্ষাধিক লোক নিয়োজিত ছিল এবং কুড়ি বৎসরে উহার নির্মাণকাৰ্য্য সমাধা হয়। এতদৰ্থে শ্রমজীবী রক্ষা করিতে ৩৮৪ • • • • টাকা ব্যয় হয়। ইহা দ্বারাই প্রমাণিত হইতেছে যে, এৰন্থত অস্তুত কীৰ্ত্তি এত স্বল্প ব্যয়ে নিৰ্ম্মাণ, শ্রমজীবীর সংখ্যা অতি সুলভ ও আজ্ঞাকারী না হইলে, কখনও সমাধা হইতে পারিত না। সাহজাহার তাজমহল নিৰ্ম্মাণ করিতে, এরূপ

